
JSMP hala’ó semináriu nasionál ba implementasaun Lei Protesaun ba 
Testemuña 

JSMP sei hala’ó semináriu nasionál loron tomak ida iha 15 Novembru 2012,  iha Salaun Delta 
Nova, Comoro, Dili. Tópiku ba semináriu ne’e kona-ba implementasaun Lei Protesaun ba 
Testemuña. Lei  refere loloos ne’e aprova no tama iha vigór desde loron 6 fulan-Maiu 2009.  

Objetivu husi semináriu ida ne’e mak; dahuluk atu haree fali progresu implementasaun lei ne’e. 
Daruak atu haree fallansu no dezafiu implementasaun lei ne’e nian. Datoluk atu hatene prátika 
ne’ebé di’ak hosi nasaun seluk relasiona ho protesaun ba testemuña antes, durante no depois 
julgamentu.  

JSMP fiar katak ho semináriu ida ne’e ita bele sukat progresu, deteta fallansu no obstákulu sira 
husi implementasaun lei ne’e, nune’é, ne’e bele esplora opsaun alternativas oinsá mak bele  
hatan ba obstákulu sira, hodi hadi’a implementasaun lei ne’e iha futuru, katak Diretór Ezekutivu 
JSMP, Luis de Oliveira Sampaio.  

Oradór sira ba semináriu ida ne’e mak hanesan Prezidénte Tribunál Rekursu, Prokuradoria Jerál, 
Minístru Justisa, Prezidénte AATL, reprezentante Amnestia International, Dekanu Fakuldade 
Direítu UNTL no Diretór JSMP, reprezenta sosiedade sivíl.  

Partisipante ba semináriu ida ne’e sei konstitui hosi reprezentante auóor judisiáriu, entidades 
relevantes iha setór  judisiáriu, estudante universitáriu sira, organizasaun  sosiedade sivíl no 
mídia sira.  

Atu hetan informasaun klaru no kompletu liu, favor ida kontaktu diretamente: 

Luis Oliveira Sampaio 
Diretór Ezekutivu JSMP 
E-mail: luis@jsmp.minihub.org  
Telefone: 3323883/77810637 


